Nimewo 80

EGZEKITIF DEKRE

PWOLONGASYON PERYOD POU PEMAN TAKS DISTRI LEKOL NAN SETEN DISTRI LEKOL
K1 NAN KONTE NASSAU AK ORANGE

ALOSKE, nan dat 26 oktob 2012, mwen te pibliye Dekré Egzekitif Nimewo 47 pou deklare yon eta
ijans akoz katastwof nan tout 62 konte Eta New York yo; epi

ALOSKE, komanse 29 oktob 2012, epi annapre, Siklon Sandy te pote van devastaté ak lapli toransyel,
ki koze inondasyon san paréy ak ramare vyolan nan tout eta a, epi devaste anpil konte, tankou konte Nassau
ak Orange; epi

ALOSKE, taks distri lekol pou ane lekol 2012-2013 dwe peye pou pi ta nan dat 10 novanm 2012, nan
distri lekol ki lokalize nan Konte Nassau; epi

ALOSKE, seksyon 925-a Lwa sou Taks sou Byen Imobilye otorize Gouvéné a pwolonje
retwoaktivman peryod pou peye taks san entere ouben penalite sou demann dirijan prensipal yon konte, vil,
minisipalite, vilaj ouben distri lekol ki afekte pandan yon ijans kastastwof nan Eta a jiska venteyen jou apati
dénye dat pou taks sa yo ta peye; epi

ALOSKE, kom konsekans pétibasyon aktyel Siklon Sandy te koze, séten distri lekol nan Konte
Nassau, Orange ak Rockland te mande yon pwolongasyon peryod pou peye taks distri lekol ki nomalman te
dwe peye respektivman nan dat10 novanm 2012, 31 oktob 2012, ak 5 novanm 2012, epi pwolongasyon sa yo
te akode nan Dekre Egzekitif Nimewo 70, ki te pibliye nan dat 9 novanm 2012, ak Dekre Egzekitif Nimewo
74, ki te pibliye nan dat13 novanm 2012; epi

ALOSKE, demann pou pwolongasyon sa Yo te rive nan Biwo Gouvéné a epi yo te soti dans distri
lekol sa yo ki nan Konte Nassau: (1) East Rockaway Union Free School District; (2) Merrick Union Free

School District; and (3) Roosevelt Union Free School District; epi

ALOSKE, akoz difikilte moun ki nan konte ki endike anwo a kontinye genyen, mwen akode yon
pwolongasyon toutbon;

KOUNYE A, kidonk, mwen, ANDREW M. CUOMO, Gouvéne Eta New York, akoz otorite Seksyon
925-a Lwa sou Enpo Fonsye a ban mwen, pwolonje peryod pou peye san entere ouben penalite taks distrik
lekol ki rive nan echeyans yo nan dat 10 novanm 2012, nan distri lekol ki site pi wo yo nan Konte Nassau
pendan venteyen jou apati dat limit pou peye taks sa yo; epi

ANSWIT, Dekré Egzekitif sa a ka revize ak amande nan limit peryod pou peye taks distri lekol la pou
Iot distri lekol ki nan konte ki te afekte yon fason negatif nan Siklon Sandy.

F E T anba siyati mwen ak So Prive Eta a nan Vil
Albany, nan ventyém jou mwa novanm

nan ane de mil douz.

GOUVENE A

Sekreté Gouvéne a

